
Inflasi Malaysia reda
kepada 1.8 peratus

pada Julai

Negeri Sembilan catat inflasi
tertinggi 2.5 peratus, diikuti
Kedah dan Pahang 2.3 peratus

Oleh Mahanum Abdul Aziz
mahanum__aziz@bh.com.my

Inflasi Malaysia sederhana Kke-
pada 1.8 peratus pada Julai 2026
berbanding 1.9 peratus pada bu-
lan sebelumnya, dengan mata
indeks meningkat kepada 137.1
daripada 134.7 pada Julai 2025,
menurut Jabatan Perangkaan Ma-
laysia (DOSM).

Penyederhanaan itu antara
lain dipengaruhi kumpulan pe-
ngangkutan yang meningkat lebih

perlahan kepada 1.4 peratus ber-
banding 2.8 peratus pada Jun 2026.

Kumpulan penjagaan diri, per-
lindungan sosial dan pelbagai ba-
rangan serta perkhidmatan turut
sederhana kepada 2.9 peratus pada
Julai berbanding 3.4 peratus pada
bulan sebelumnya.

Iadiikuti minuman alkohol dan
tembakau yang meningkat 2.7 pe-
ratus berbanding 2.8 peratus pada
Jun, restoran dan perkhidmatan
penginapan 2.0 peratus berban-
ding 2.6 peratus, serta pendidikan

2.0 peratus daripada 2.1 peratus.

Kumpulan insurans dan
perkhidmatan Kkewangan pula
meningkat lebih perlahan kepada
1.1 peratus berbanding 5.7 peratus
pada Jun, manakala Kkesihatan
naik 1.1 peratus daripada 1.2 pera-
tus.

Kumpulan hiasan, perkakasan
dan penyelenggaraan isi rumah
meningkat secara marginal se-
banyak 0.3 peratus berbanding 0.4
peratus pada bulan sebelumnya.

dan komunikasi meningkat
Sebaliknya, kumpulan maklumat
dan komunikasi meningkat kepa-
da 3.4 peratus pada Julai berban-
ding 2.4 peratus pada Jun.
Kumpulan makanan dan mi-
numan serta perumahan, air,

elektrik, gas dan bahan api lain
masing-masing meningkat kepa-
da 1.8 peratus pada Julai berban-
ding 1.4 peratus pada bulan sebe-
lumnya.

Kumpulan rekreasi, sukan dan
kebudayaan turut meningkat ke-
pada 1.2 peratus daripada 1.1 pera-
tus, manakala pakaian dan kasut
naik 0.1 peratus berbanding tiada
peningkatan pada Jun.

Kumpulan makanan dan minu-
man yang menyumbang 29.8 pera-
tus daripada keseluruhan wajaran
Indeks Harga Pengguna (IHP)
meningkat 1.8 peratus pada Julai
berbanding 1.4 peratus pada bulan
sebelumnya.

Peningkatan itu didorong oleh
kedua-dua subkumpulan maka-
nan di luar rumah dan makanan
di rumah.

Subkumpulan makanan di luar
rumah meningkat kepada 2.5 pera-
tus daripada 2.4 peratus pada Jun,
manakala makanan di rumah
mencatat kenaikan 1.2 peratus ber-
banding 0.5 peratus sebelumnya.

Tujuh negeri merekodkan in-
flasi melebihi paras nasional 1.8
peratus, dengan Negeri Sembilan
mencatat kadar tertinggi 2.5 pera-
tus, diikuti Kedah dan Pahang ma-
sing-masing 2.3 peratus.

Kuala Lumpur mencatat inflasi
2.2 peratus, Johor 2.1 peratus, satu
lagi negeri 2.0 peratus dan Sabah
1.9 peratus.

Semua negeri mencatat pening-
katan inflasi bagi kumpulan
makanan dan minuman kecuali
Kelantan dan Labuan yang tidak
merekodkan sebarang peningka-
tan.



